
Bailh de la metherie des jacmetous
et moline de merlin faict par m(onsieu)r
de belluion a guill(aume) bonhomme
& jaques repaux

expedie ausd(its)
methaiers

L an mil six cens neuf et le premier jour
du moys d'octobre avant midy dans villemur dioceze
bas montauban et( )sen(echau)cee de th(ou)l(ous)e soubz le regne
de n(ot)re souverain prince henry par la grace de 
dieu roy de france et de navarre pardevant
moy not(taire) et tabellion royal soubz(sig)ne a esté en
personne noble daniel de belluion seigneur
de crespan et tiret capp(itai)ne et gouverneur
au ch(ate)au ville et visconté de villemur lequel
pour et au nom de haut et( )puissant seigneur
messire francois de( )bonne seigneur desdigieres
lieutenant general pour le roy en dauphine
viconte dud(it) villemur a arrenté et par maniere
d( )arrantement bailhe a guilhaume bonhomme
& jaques repaux son beau filz laboureurs de
la parroisse de la magdalaine p(rese)ntz et acceptans
scavoir est une moline appartenant a mond(it)
seigneur communement appellée de merly qui est
ruynée ensemble les rivaiges terres vignes
pres boys et autres choses generallement quelconques
deppandant d( )icelle moline cituée en lad(ite) parroisse
de la magdalaine consulat dud(it) villemur pour
mener & cultiver le tout en bon pere de familhe
abonnes et droictes mieges pour le temps &
terme de deux ans et d(e)ux culhettes completes
et revolues aux pactes toutesfois &
conditions suivantes en premier lieu
lesd(its) bonhomme et repaux rentiers susd(its)
fourniront le bestailh necess(air)e a f(air)e lad(ite)
culture fourniront aussi la moityé de la
semance & mond(it) seigneur l'autre moytié

porteront a villemur sa par(t) de tous fruictz
qui seront partaigés par moytié au sol
feront leur residance dans la metherie
communement appellée des jacmetous
deppandant d icelle dicte moline et y feront
pourrir & consumer les pailhes sans
pouvoir en transporter ailheurs ny les
fyans pareilhement si ce n'est ausd(ites)
terres, ne pourront aussi coupper aucun
arbre a pied mort ou vifz sy ce n'est du
[con]sentem(en)t exprés dud(it) s(ieu)r de( )belluion aud(it)
nom payeront annuellement de rente a
mond(it) seigneur le visconte six paires
pouletz a ch(ac)une feste sainct jean baptiste six
paires chapons a checune feste de toussainctz
six paires gelines a checune feste de noel



& cent oeufz a checune feste de pasques, et
deux paires d( )oysons au cas q(u'i)lz y en
nourriront pacte aussi que sy led(it) s(ieu)r de
belluion venoit dans led(it) tempz de lad(ite)
afferme a f(air)e remettre lad(ite) moline qu'iceux
bonhomme & repaux ne pourront prethendre
aucune chose sur la moldure qui en proviendra
et pareilhement si led(it) s(ieu)r de belluion leur
faict bailher deux petitz pourceaux de
quarante solz ou d'un escu piece ilz seront
tenus les nourrir un an pour estre appres
partaigés a la feste de noel les estruandres
seront mis esgalement de la part de mond(it)
seigneur et desd(its) rentiers & tramper aux fraiz
des sarclasons et tout ce dessus lesd(its)
bonhomme et repaux ont promis tenir
garder et observer et led(it) s(ieu)r les
faire jouyr dud(it) afferme soubz obliga(ti)on
de tous & ch(ac)uns leurs biens etc submis etc
renon(çant) etc juré etc p(rese)ns m(aîtr)e ysaac brunet
advocat & robert hortola boucher hab(itant)z
dud(it) villemur soubz(sig)ne avec led(it) s(ieu)r de belluion et
moy not(aire) lesd(its) bonhomme et repaux ont dict
ne scavoir

        Belluion

Hortola


